ՀԻՄՆԱՎՈՐՈՒՄ
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում և փոփոխություն ու Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» ՀՀ կառավարության որոշման նախագծի

Իրավական ակտի անհրաժեշտությունը
ՀՀ կառավարության վերը նշված որոշման նախագծի ընդունումը պայմանավորված է ՀՀ Ազգային ժողովի բնականոն գործունեության ապահովմամբ:
Ընթացիկ իրավիճակը և խնդիրները
 ՀՀ Ազգային ժողովի շենք շինությունները և հարակից այգին ունեն ընթացիկ նորոգման, պահպանման և շահագործման հրատապ խնդիրներ, մանավորապես․
· ՀՀ Ազգային ժողովի Բաղրամյան և Դեմիրճյան փողոցների կողմից տեղակայված մետաղական դարպասները վնասված են, բացող մեխանիզմները մաշված, կոտրված, ճաղավանդակները, զարդանախշերը, թիթեղները ժանգոտված, քայքայված, զոդված մասերից անջատված,
· Տեսադիտարկման տեսախցիկները որոշ տեղերում չեն գործում, հաղորդալարերը շարքից դուրս են եկել, չեն աշխատում նկարահանման լարերը,
· Վարչական շենքի միջանցքների և որոշ աշխատասենյակների փայտա դռները տեղակայվել են 1954,1970թթ և փականները վնասված են, պատակալները ծռված և ճքված են, փեղկերը վրա առաջացել են ճաքեր, 
· Հակահրդեհային ջրի պոմպակայանը և ոռոգման ցանցի մեխանիզմների անսարքությունների հետևանքով առաջանում են հաճախակի վթարներ։

Կարգավորման նպատակը և բնույթը
Որոշման նախագծով առաջարկվում է ՀՀ 2021թ․ պետական բյուջեով նախատեսված ՀՀ Ազգային ժողովի «ՀՀ ԱԺ շենքային պայմանների բարելավվում» և «ՀՀ Ազգային ժողովի շենքային ապահովվածության բարելավում» միջոցառումներում առկա 92,695․3 հազ․ դրամ միջոցները ուղղել վերոգրյալ խնդիրների ֆինանսավորմանը։ Միաժամանակ հայտնում ենք, որ նվազեցվող միջոցառումների գծով պետական բյուջեում պարտավորություններ չեն առաջանա։ 

Նախագծի մշակման գործընթացում ներգրավված ինստիտուտները և անձիք. 
Նախագիծը մշակվել է ՀՀ Ազգային ժողովի աշխատակազմի կողմից: 

ՀՀ պետական բյուջեով հաստատված համապատասխան ծրագրից նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության մասին.

Նախագծով առաջարկվող վերաբաշխման արդյունքում այդ գումարի չափով ֆինանսական միջոցների վերականգնման անհրաժեշտությունը բացակայում է:

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

[bookmark: _GoBack]Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 4․9 և 6․7/ ռազմավարական փաստաթղթերի դրույթներից։
